
Juan 1:1, 3-5, 9-10, 14 (ULB)

Ti Sao ket Dios… Adda
kenkuana ti biag, ken dayta a
biag ti silaw iti amin a tattao…

nagbalin a lasag ti Sao ken
nakipagnaed kadatayo
Idi punganay ket addan ti Sao, kadua ti Dios ti
Sao ket ti Sao ket Dios. … Naaramid amin a
banbanag babaen kenkuana, awan ti naaramid a
banag uray maysa no awan isuna. Adda
kenkuana ti biag, ken dayta a biag ti silaw iti
amin a tattao. Agranraniag ti silaw iti
kasipngetan ken saan nga iniddep ti kasipngetan
daytoy. … Dayta ti pudno a silaw nga umay ditoy
lubong ken manglawag iti tunggal maysa. Adda
isuna iti lubong, ken naaramid ti lubong babaen
kenkuana ngem saan isuna a naammoan iti
lubong. … Ita, nagbalin a lasag ti Sao ken
nakipagnaed kadatayo. Nakitami ti dayagna,
dayag a naidumduma kas kakaisuna a tao a
naggapu iti Ama, napnoan isuna ti parabur ken
kinapudno.

Juan 3:18-21 (ULB)

Kaykayat dagiti tattao ti
sipnget ngem ti lawag…

mapmapan ti agar-aramid
iti kinapudno iti lawag
Saan a mailunod ti mamati kenkuana.
Isuna a saan a mamati ket nailunoden gapu
ta saan a namati babaen iti nagan iti
naidumduma nga Anak iti Dios. Daytoy ti
maigapu iti panakaukom no apay nga
immay ti lawag ditoy lubong. Kaykayat
dagiti tattao ti sipnget ngem ti lawag gapu
ta dagiti aramidda ket dakes. Ta ti amin nga
agar-aramid iti dakes ket kagurada ti lawag
ken saan a mapan iti lawag tapno saan a
makita dagiti ar-aramidna. Nupay kasta,
mapmapan ti agar-aramid iti kinapudno iti
lawag tapno nalawag a makita dagiti ar-
aramidna ken ti panagtulnogda iti Dios.”

~~~~~~~~~~~~~~~~~~~~~~~~~~~~~~~~~~~~~~~~~~~~~~~

Spiritual Warfare Cards.com
Unlocked Literal Bible · CC BY-SA 4.0 · Door43 World Missions Community



Juan 8:12, 24, 31-32, 34, 36 (ULB)

No agtalinaedkayo ti saok…

wayawayaannakayonto iti
kinapudno… amin nga agaramid
iti basol ket tagabo iti basol…

no wayawayaannakayo iti
Anak, pudno a
mawayawayaankayo
Nagsao manen ni Jesus kadagiti tattao, ibagbagana,
“Siak ti silaw iti lubong; ti sumursurot kaniak ket
saan a magna iti kinasipnget ngem maaddaanto iti
silaw iti biag.” … Ngarud, imbagak kadakayo a
mataykayonto kadagiti basbasolyo malaksid a
mamati kayo a SIAK, mataykayonto kadagiti
basbasolyo.” … Kinuna ni Jesus kadagiti Judio a
namati kenkuana, “No agtalinaedkayo ti saok,
pudno a dakayo ket adalak; ken maammoanyonto ti
kinapudno, ken wayawayaannakayonto iti
kinapudno,”. … Simmungbat ni Jesus kadakuada,
“Pudno, pudno, ibagak kadakayo, amin nga
agaramid iti basol ket tagabo iti basol,. … Ngarud, no
wayawayaannakayo iti Anak, pudno a
mawayawayaankayo.

Juan 15:7, 9, 11-14, 16 (ULB)

Ti ragsakko ket maadda
kadakayo… masapul nga
ayatenyo ti tunggal maysa a kas
panagayatko kadakayo…

rumbeng nga ipaayna ti biagna
para kadagiti gagayyemna
No agtalinaedkayo kaniak, ken no ti saok ket
agtalinaed kadakayo, dawatenyo no aniaman ti
tarigagayyo, ket mapasamakto daytoy kadakayo. …

Kas iti panagayat ti Ama kaniak, inayatkayo met;
agtalinaedkayo iti ayatko. … Sinaritak dagitoy a
banbanag kadakayo tapno ti ragsakko ket maadda
kadakayo ken tapno ti rag-oyo ket agbalin a naan-
anay. Daytoy ti bilinko, a masapul nga ayatenyo ti
tunggal maysa a kas panagayatko kadakayo. Awanen
ti ayat a dakdakel pay ngem iti daytoy, a rumbeng nga
ipaayna ti biagna para kadagiti gagayyemna. Dakayo
dagiti gagayyemko no aramidenyo dagiti banbanag
nga ibilinko kadakayo. … Saan a dakayo ti nangpili
kaniak, ngem siak pinilikayo ken dinutokankayo a
mapan ket makapagbungakayo, ken tapno agtalinaed
iti bungayo. Daytoy ket tapno aniaman a dawatenyo
iti Ama iti naganko, itednanto kadakayo.

Juan 11:25-26, 40-43 (ULB)

Siasinoman nga agbiag ken
mamati kaniak ket saanto
pulos a matay… Patiem
daytoy?
Kinuna ni Jesus kenkuana, “Siak ti
panagungar ken ti biag; ti mamati kaniak,
uray matay, agbiagto, ken siasinoman nga
agbiag ken mamati kaniak ket saanto pulos a
matay. Patiem daytoy?” … Kinuna ni Jesus
kenkuana, “Saan kadi nga imbagak kenka a
no mamatika, makitam ti dayag ti Dios?” Isu
nga inikkatda ti bato. Intangadna ti
panagkitana ket kinunana, “Ama, agyamanak
kenka ta dinengngegnak. Ammok a
kanayonnak a dengdenggen, ngem gapu
kadagitoy adu a tattao nga agtaktakder iti
aglikmutko nga kinunak daytoy, tapno
mamatida koma nga imbaonnak.” Kalpasan a
naibagana daytoy, nagpukkaw babaen iti
napigsa a timek, “Lazaro, rumuarka!”

Juan 12:23-26 (ULB)

Ti agayat iti biagna ket
mapukawna… No adda
man agserbi kaniak… bay-
anyo a surotennak
Simmungbat ni Jesus kadakuada ket
kinunana, “Immayen ti oras tapno
mapadayawan ti Anak Ti Tao. Pudno,
pudno, ibagak kadakayo, inggana a saan a
maregreg ti bukel ti trigo iti daga ken
matay, agtalinaed nga agmaymaysa; ngem
no matay, agbunganto iti adu.” Ti agayat iti
biagna ket mapukawna; ngem ti gumura iti
biagna iti daytoy a lubong ket
salimetmetannanto para iti agnanayon a
biag. No adda man agserbi kaniak; bay-
anyo a surotennak; ken sadino man ti
ayanko, addanto met sadiay ti adipenko.
No adda man agserbi kaniak, padayawanto
ti Ama isuna.

Juan 14:15, 18-19, 21; 10:27-30 (ULB)

Saan kayonto a panawan nga
agmaymaysa… Gapu ta
agbiagak, agbiagkayonto met…

Dinggen dagiti karnerok ti
timekko
No ayatendak, salimetmetanyo dagiti bilbilinko. …

Saan kayonto a panawan nga agmaymaysa;
agsubliakto kadakayo. Iti apagbiit, ti lubong ket
saannakton a makita pay, ngem makitadak. Gapu ta
agbiagak, agbiagkayonto met. … Siasinoman nga
adda kenkuana dagiti bilbilinko ken salimetmetanna
dagitoy, ket isuna ti maysa nga agay-ayat kaniak;
ken isuna nga agay-ayat kaniak maayatto babaen
ken ni Amak, ken ayatekto isuna ken
iparangarangkonto ti bagik kenkuana.” … Dinggen
dagiti karnerok ti timekko; am-ammok isuda, ken
sumurotda kaniak. Itedko kadakuada ti biag nga
agnanayon; saandanto pulos a mapukaw, ken awan
ti siasinoman a makarabsut kadakuada manipud iti
imak. Ti Amak, nga isu ti nangited kadakuada
kaniak, ket ti katan-okan iti isu amin ken awan ti
siasinoman a makarabsut kadakuada manipud iti
ima ti Ama. Siak ken ti Ama ket maymaysa.”

Juan 16:22, 27, 31-33 (ULB)

Iti lubong addaankayo
kadagiti pakariribukan,
ngem maparegtakayo:
Napagballigiak ti lubong
Kasta met kadakayo, adda ti ladingityo ita,
ngem makitakayonto manen; ken ti pusoyo ket
agrag-onto, ken awanto ti siasinoman a
makabael a mangikkat iti rag-o manipud
kadakayo. … gapu ta ti Ama ket ay-ayatennakayo
gapu ta ay-ayatendak ken gapu ta namatikayo
nga immayak manipud iti Ama. … Simmungbat ni
Jesus kadakuada, “mamatikayo kadin ita?”
Kitaenyo, ti oras um-umayen, wen, ken pudno
nga umay, inton mawarawarakayo, ti tunggal
maysa iti bukodna a sanikua, ket panawandakto
nga agmaymaysa. Ngem saanak nga
agmaymaysa gapu ta adda kaniak iti Ama.
Insaok dagitoy a banbanag kadakayo tapno
babaen kaniak maaddaankayo iti kapia. Iti
lubong addaankayo kadagiti pakariribukan,
ngem maparegtakayo: Napagballigiak ti lubong.”

Juan 17:17-21, 26 (ULB)

Idatonmo ida kenka iti
kinapudno, ta ti saom ket
kinapudno… ti ayat a
panangayatmo kaniak ket
adda koma kadakuada, ket
addaak kadakuada
Idatonmo ida kenka iti kinapudno, ta ti saom ket
kinapudno. Imbaonnak iti lubong, ket imbaonko
ida iti lubong. Maipaay iti pagimbaganda
indatonko ti bagik kenka tapno maidatonda met
dagiti bagbagida kenka iti kinapudno. Saanko
laeng nga ikarkararag dagitoy, ngem uray pay
dagiti asinoman a mamati kaniak babaen iti
saoda, tapno mabalinda amin iti agmaymaysa,
uray a kas kenka, Ama, addaka kaniak, ket
addaak kenka. Ikararagko pay nga addada met
kadata tapno mamati ti lubong nga imbaonnak. …

Impakaammok ti naganmo kadakuada, ket
ipakaammok daytoy tapno ti ayat a
panangayatmo kaniak ket adda koma kadakuada,
ket addaak kadakuada.”

Marcos 4:38-40 (ULB)

Apay a mabutengkayo?
Awan pay laeng kadi iti
pammatiyo?
Ngem adda ni Jesus idiay kutit ti bangka,
nakaturog a nakapungan. Riniingda
isuna, a kunada, “Manursuro, awan kadi
ti aniamanna kenka a dandanitayon a
matay?” Ket iti panagriingna,
tinubngarna ti angin ket imbagana iti
baybay, “Talna, Tumalna.” Ket
simmardeng ti angin, ket naglinnaay. Ket
kinunana kadakuada, “Apay a
mabutengkayo? Awan pay laeng kadi iti
pammatiyo?”

Marcos 14:36, 38, 61-62 (ULB)

Agalibtak ken
agkararagkayo tapno
saankayo a masulisog… Ti
espiritu ket pudno a
sipapalubos, ngem ti lasag
ket nakapuy
Kinunana, “Abba, Ama, amin a banag ket
mabalin kenka. Ikkatem daytoy a kopa
manipud kaniak. Ngem saan a ti pagayatak,
ngem ti pagayatam.” … Agalibtak ken
agkararagkayo tapno saankayo a masulisog. Ti
espiritu ket pudno a sipapalubos, ngem ti lasag
ket nakapuy.” … Ngem naulimek isuna ken awan
ti insungbatna. Nagsaludsod manen ti
kangatoan a padi kenkuana ket kinunana, “Sika
kadi ti Cristo, ti anak ti Nabendisionan?”
Kinuna ni Jesus, “Siak. Ket makitamto ti Anak ti
Tao inton agtugaw isuna iti makannawan nga
ima iti pannakabalin ken umay kadagiti ul-ulep
iti langit.”

1 taga-Corinto 10:6, 8, 13 (ULB)

Napudno ti Dios. Saanna
nga ipalubos a
masulisogkayo iti labes ti
kabaelanyo
Ita, pagtuladan dagitoy a banbanag para
kadatayo, tapno saantayo nga agtarigagay
kadagiti dakes a banbanag a kas iti
inaramidda. … Saantayo nga agaramid iti
kinaderrep, a kas iti inaramid ti kaadduan
kadakuada. Duapulo ket tallo a ribo ti
natay iti maysa nga aldaw gapu iti daytoy.
… Awan ti sulisog nga immay kadakayo a
saan a gagangay iti amin a sangkataoan.
Ngem ketdi, napudno ti Dios. Saanna nga
ipalubos a masulisogkayo iti labes ti
kabaelanyo. Iti sulisog ket ipaayna met
laeng ti wagas tapno makalisi, tapno
maibturanyo daytoy.

1 taga-Corinto 3:1, 3, 16-17 (ULB)

Adda kadakayo iti
panagimon ken panagririri…

Saanyo kadi nga ammo a
templonakayo ti Dios ken
agnanaed ti Espiritu iti Dios
kadakayo?… nasantoan ti
templo iti Dios
Ken siak, kakabsat a lallaki ken babbai, ket saan
a makasao kadakayo a kas naespirituan a tattao,
ngem ketdi kas nainlasagan a tattao, a kas
maladaga kenni Cristo. … Ta nainlasagankayo pay
laeng. Ta adda kadakayo iti panagimon ken
panagririri, saankayo kadi nga agbibiag segun iti
lasag, ken saankayo kadi a magmagna babaen
kadagiti pagannurotan ti tao? … Saanyo kadi nga
ammo a templonakayo ti Dios ken agnanaed ti
Espiritu iti Dios kadakayo? No dadaelen ti
siasinoman ti templo iti Dios, dadaelento ti Dios
dayta a tao. Ta nasantoan ti templo iti Dios, ken
kasta kayo met.

1 taga-Corinto 6:9-13 (ULB)

Nadalusankayon… naidatonkayon
iti Dios… napalintegkayon iti Dios
iti nagan ni Apo Jesu Cristo
Saanyo kadi nga ammo a saanto a matawid dagiti saan
a nalinteg ti pagarian iti Dios? Saanyo a patien dagiti
inuulbod. Dagiti naderrep, dagiti agrukbab kadagiti
didiosen, dagiti mannakikamalala, dagiti lallaki a
balangkantis, dagiti aggartem ti padada a lalaki wenno
padada a babai, dagiti agtatakaw, dagiti naagum,
dagiti mammartek, dagiti mamadpadakes, ken dagiti
manangallilaw—awan kadakuada ti makatawid iti
pagarian ti Dios. Ket kasta ti sumagmamano kadakayo.
Ngem nadalusankayon, ngem naidatonkayon iti Dios,
ngem napalintegkayon iti Dios iti nagan ni Apo Jesu
Cristo ken babaen iti Espiritu ti Diostayo. “Amin a
banag ket nalinteg para kaniak,” ngem saan nga amin a
banbanag ket makaipaay iti pagimbagan. “Amin a
banag ket nalinteg para kaniak,” ngem saanakto nga
agpaituray iti aniaman kadagitoy. “Ti makan ket para
iti tian, ken ti tian ket para iti makan,” ngem
agpadpadanto a gibusan ti Dios ida. Ti bagi ket saan a
naaramid para iti kinaderrep. Ngem ketdi, ti bagi ket
para iti Apo, ken mangipasabet ti Apo para iti bagi.

2 Corinto 1:3-4, 8-9 (ULB)

Mapadayawan koma ti Dios
ken Ama ni Apotayo a Jesu-
Cristo… Liwliwaennatayo ti
Dios kadagiti amin a
pagrigatantayo
Mapadayawan koma ti Dios ken Ama ni
Apotayo a Jesu-Cristo. Isuna ti Ama ti asi ken
Dios ti amin a liwliwa. Liwliwaennatayo ti Dios
kadagiti amin a pagrigatantayo tapno
maliwliwatayo dagidiay marigrigatan.
Liwliwaentayo dagiti sabali iti isu met laeng a
liwliwa nga inusar ti Dios a nangliwliwa
kadatayo. … Ta saanmi a kayat nga agbalinkayo a
nakuneng, kakabsat, maipapan kadagiti
riribukmi idiay Asia. Naparigatkami a naan-anay
a nalablabes pay ngem iti kabaelanmi, iti kasta
unay a saanmi payen a ninamnama ti agtultuloy
nga agbiag. Pudno, naikeddeng kadakami ti
pannakatay. Ngem naaramid dayta tapno
saankami nga agtalek iti bagbagimi, ngem ketdi,
iti Dios, a mangpapaungar kadagiti natay.

2 Corinto 4:6-7; 1:12 (ULB)

Nagraniag isuna kadagiti
puspusomi… adda kadakami
daytoy a gameng a naikabil
kadagiti burburnay a naaramid
iti pitak, tapno nalawag a ti
aglaplapusanan a naindaklan a
pannakabalin ket kukua ti Dios
ken saan a kadakami
Ta ti Dios ti nangibaga, “Agraniag ti silaw manipud iti
kasipngetan.” Nagraniag isuna kadagiti puspusomi,
tapno mangted ti silaw iti pannakaammo iti dayag ti
Dios iti presensia ni Jesu-Cristo. Ngem adda
kadakami daytoy a gameng a naikabil kadagiti
burburnay a naaramid iti pitak, tapno nalawag a ti
aglaplapusanan a naindaklan a pannakabalin ket
kukua ti Dios ken saan a kadakami. …
Ipagpannakkelmi daytoy: ti pammaneknek ti
konsensiami. Ta nagbiagkami ditoy lubong babaen iti
nasin-aw a gandat ken ti kinapudno iti Dios.
Inaramidmi daytoy a nangnangruna kadakayo, ken
saan a babaen iti nainlubongan a kinasirib, ngem
ketdi, babaen iti parabur ti Dios.

Taga-Galacia 2:18-21 (ULB)

Nailansaak a naikadua
ken Cristo… agbiagak
babaen ti pammati ti Anak
ti Dios a nangayat kaniak
Ta no isublik ti panagtalgedko iti
panangsalsalimetmet iti linteg, ti kinatalged
a dinadaelko, ipakitak a
managsalungasingak iti linteg. Natayak iti
linteg babaen ti linteg, tapno mabalin nga
agbiagak maipaay iti Dios. Nailansaak a
naikadua ken Cristo. Saanen a siak ti agbiag,
ngem ni Cristo ti agbibiag kaniak. Ti biag a
pagbibiagak ita iti lasag, agbiagak babaen ti
pammati ti Anak ti Dios a nangayat kaniak
ken nangted iti bagina maipaay kaniak.
Saanko nga iwaksi ti parabur ti Dios, ta no
naadda ti kinalinteg babaen ti linteg, natay
ngarud ni Cristo nga awan serserbina.

Taga-Galacia 6:1-2, 7-9 (ULB)

Awitenyo ti dadagsen ti
tunggal maysa… Saan a malais
ti Dios… Aniaman ti imula ti
maysa a tao, daytanto met
laeng ti apitenna
Kakabsat, no natiliwan ti maysa a tao nga
agbasbasol, dakayo a naespirituan ket masapul
nga iturongna dayta a tao iti espiritu iti
kinaalumanay. Agannadkayo, tapno saankayo a
masulisog. Awitenyo ti dadagsen ti tunggal
maysa, ket iti kasta matungpalyonto ti linteg ni
Cristo. … Saankayo nga agpaallilaw. Saan a malais
ti Dios. Aniaman ti imula ti maysa a tao,
daytanto met laeng ti apitenna. Ta agapitto iti
pakadadaelan ti siasinoman nga agmulmula iti
bukel iti bukodna a kinamanagbasol a galad,
ngem isuna nga agmulmula iti bukel iti Espiritu,
agapitto iti agnanayon a biag manipud iti
Espiritu. Saantayo koma a mabannog nga
agaramid iti naimbag, ta agapittayonto iti umiso
a tiempo no saantayo a sumardeng.

1 Timoteo 4:6-8, 10 (ULB)

Sanayem ti bagim iti
nadiosan a panagbiag… adda
talekmi iti sibibiag a Dios
No ikabilmo dagitoy a banbanag iti sangoanan
dagiti kakabsat, agbalinkanto a nasayaat nga
adipen ni Jesu-Cristo. Ta mapappapigsaka
babaen iti sasao ti pammati ken babaen iti
nasayaat a sursuro a sinurotmo. Ngem
saanmo nga awaten dagiti inuulbod nga
istoria a pagaayat dagiti babbaket. Ngem
ketdi, sanayem ti bagim iti nadiosan a
panagbiag. Ta ti panangsanay iti bagi ket
bassit laeng ti pakausaranna, ngem ti
nadiosan a panagbiag ket adda pakausaranna
para iti amin a banbanag. Addaan daytoy iti
kari a para iti daytoy a biag ken iti umay a
biag. … Ta daytoy ti gapuna nga ikarkarigatan
ken igagaedmi unay ti agtrabaho. Ta adda
talekmi iti sibibiag a Dios, nga isu ti
Mangisalakan kadagiti amin a tattao, ngem
nangnangruna kadagiti namati.

1 Timoteo 6:11-16 (ULB)

Makirangetka iti nasayaat a
ranget ti pammati. Salimetmetam
ti biag nga agnanayon… idulinmo
nga awan pagkuranganna dagiti
bilin, nga awan pakababalawanna
Ngem sika, tao ti Dios, umadayoka manipud kadagitoy a
banbanag. Gun-odem ti kinalinteg, nadiosan a
panagbiag, kinapudno, ayat, panagibtur ken
kinaalumamay. Makirangetka iti nasayaat a ranget ti
pammati. Salimetmetam ti biag nga agnanayon nga isu
ti nakaayabam. Maipanggep iti daytoy a nangtedka iti
pammaneknek iti sangoanan dagiti adu a saksi, no ania
ti nasayaat. Itedko kenka daytoy a bilin iti sangoanan ti
Dios, isu a mamagbiag iti amin a banbanag, ken iti
sangoanan ni Cristo Jesus, nga isu a nagsao iti pudno iti
sangoanan ni Pontio Pilato: idulinmo nga awan
pagkuranganna dagiti bilin, nga awan pakababalawanna,
agingga iti panagparang ni Apo tayo a ni Jesu-Cristo.
Ipakaammonto ti Dios ti panagparangna iti umno a
tiempo - ti Dios nga Ayan ti Bendision, ti isu laeng a
pannakabalin, ti Ari nga agar-ari, ti Apo nga agturturay.
Isuna laeng iti saan a matay ken agnanaed iti saan a
maasitgan a silaw. Awan tao a makakita kenkuana
wenno makabael a mangbuya kenkuana. Kenkuana iti
dayaw ken agnanayon a pannakabalin. Amen.

Maika-dua a Timoteo 1:6-8, 12 (ULB)

Saannatayo nga inikkan ti
Dios iti espiritu ti buteng,
no di ket pannakabalin
ken ayat ken disiplina
Daytoy ti makagapu nga ipalagipko kenka a
parangrangem manen ti sagut ti Dios kenka
babaen iti panangiparabawko kadagiti imak.
Ta saannatayo nga inikkan ti Dios iti espiritu
ti buteng, no di ket pannakabalin ken ayat
ken disiplina. Isu a saanmo nga ibain ti
pammaneknek maipanggep iti Apotayo,
wenno siak, ni Pablo, a baludna. Ngem
ketdi, makibingayka iti panagsagaba para iti
ebanghelio babaen iti pannakabalin ti Dios.
… Maigapu iti daytoy a sagsagabaek met
dagitoy a banbanag. Ngem saanak a mabain,
ta am-ammok isuna a pinatik. Naallukoyak a
kabaelanna a salakniban ti intalekko
kenkuana inggana iti dayta nga aldaw.

1 Timoteo 1:3-5; 6:20-21 (ULB)

Salaknibam no ania iti
naited kenka… Liklikam ti
minamaag a sarita
Kas imbalakadko kenka nga aramidem idi
pumanawak nga agpa-Macedonia, agtalinaedka
idta Efeso tapno mabilinmo dagiti tattao a
saanda nga agisuro iti sabali a doktrina. Ken
saanda koma nga ipangag dagiti istoria ken
awan patinggana a sarsarita maipanggep
kadagiti kapuonan. Pakaigapuan dagitoy ti
panagsisinnupiat a saan ket a makatulong iti
plano ti Dios, a daytoy ket babaen iti pammati.
Ita, ti panggep ti bilin ket ayat manipud iti
nadalus a puso, manipud iti naimbag a nakem,
ken manipud iti napudno a pammati. … Timoteo,
salaknibam no ania iti naited kenka. Liklikam ti
minamaag a sarita ken saan nga agtutunos a
sarita a biddut a naawagan iti pannakaammmo.
Adda dagiti lallaki a mangiwarwaragawag
kadagitoy a banbanag ket isu a simminada iti
pammati. Maadda koma ti parabur kadakayo.

Santiago 1:1-5 (ULB)

Iti pannakasuot ti
pammatiyo ket mangpataud
iti panagibtur… no kasapulan
ti siasinoman kadakayo ti
kinasirib, dawatenna daytoy
manipud iti Dios
Ni Santiago, nga adipen ti Dios ken ti Apo a ni
Jesu-Cristo, kadagiti sangapulo ket dua a tribu
iti Pannakaiwara-wara, kablaaw. Ibilangyo amin
a rag-o, kakabsatko, no makapadaskayo iti
nadumaduma a pakariribukan, nga ammoyo a iti
pannakasuot ti pammatiyo ket mangpataud iti
panagibtur. Palubosanyo a leppasen ti
panagibtur ti trabahona, tapno agbalinkayo
koma a naan-anay a nataengan, nga awan
pagkuranganna. Ngem no kasapulan ti
siasinoman kadakayo ti kinasirib, dawatenna
daytoy manipud iti Dios, ti sibubuslon a
mangmangted ken saan a mangtubtubngar
kadagiti amin a dumawat ket ipaaynanto daytoy.

Santiago 5:13-14, 16, 19-20 (ULB)

Ipudnoyo dagiti basolyo iti
tunggal maysa, ken
ikararaganyo ti maysa ken
maysa… maisalakannanto ti
kararuana manipud iti patay
Adda kadi ti agsagsagaba kadakayo? Masapul nga
agkararag isuna. Adda kadi ti naragsak kadakayo?
Pagkantaenyo isuna iti pagdaydayaw. Adda kadi ti
agsakit kadakayo? Palubosanyo nga ayabanna
dagiti panglakayen iti iglesia, ket ikararag koma
isuna dagiti panglakayen, sapsapuanda isuna
babaen iti lana a maigapu iti nagan ti Apo, … Ngarud,
ipudnoyo dagiti basolyo iti tunggal maysa, ken
ikararaganyo ti maysa ken maysa, tapno
maagasankayo. Ti kararag iti nalinteg a tao ket
mangpataud iti adu a pagbanagan. … Kakabsatko, no
maiyaw-awan ti siasinoman kadakayo manipud iti
kinapudno, ngem iturong isuna ti maysa a tao nga
agsubli, maammoanna koma a ti siasinoman a
mangidalan iti managbasol a pumanaw manipud iti
biddut iti dalanna ket maisalakannanto ti kararuana
manipud iti patay ket kalubannanto ti adu a
basbasol.

Santiago 3:2, 10, 12, 18, 17 (ULB)

Maitibkultayo amin iti adu a
wagas… ti kinasirib nga aggapu iti
ngato ket umuna, nasin-aw,
kalpasanna managayat iti kapia,
naalumamay… awanan ti
panangipangpangruna kadagiti
sumagmamano a tattao, ken
napasnek
Ta maitibkultayo amin iti adu a wagas. No saan a
maitublak ti siasinoman iti sasaona, isuna ket awan
pagkuranganna a tao, matengngelna pay ti sububukel a
bagina. … Manipud iti isu met laeng a ngiwat ket naisao
iti pangbendision ken panangilunod. Kakabsatko, saan
koma a kastoy dagitoy a banbanag. … Kakabsatko,
makapatubo kadi ti igos iti olibo, wenno ti ubas ket
mangpatubo iti igos? Kasta met a saan a makapataud ti
naapgad nga ubbog iti nasam-it a danum. … Ken ti bunga
iti kinalinteg ket naimula iti kapia para kadagiti agar-
aramid iti kapia. … Ngem ti kinasirib nga aggapu iti ngato
ket umuna, nasin-aw, kalpasanna managayat iti kapia,
naalumamay, nasayaat ti panagpuspusona, napno iti asi
ken nasayaat a bunga, awanan ti panangipangpangruna
kadagiti sumagmamano a tattao, ken napasnek.

Judas 1:3-5, 22-23 (ULB)

Aramidenyo amin a kabaelanyo
para iti pammati a namimpinsan
a naipaima kadagiti namati…

nangballikug iti parabur ti
Diostayo iti kinaderrep
Patpatgek, kabayatan nga ar-aramidek ti amin a
kabaelak nga agsurat kadakayo maipanggep iti
agpapada a pannakaisalakantayo, kasapulan nga
agsuratak kadakayo tapno pabilgenkayo nga
aramidenyo amin a kabaelanyo para iti pammati a
namimpinsan a naipaima kadagiti namati. Ta adda dagiti
lallaki a nakastrek a sililimed kadakayo— lallaki a
namarkaanen para iti pannakadusa—saanda a
nasantoan a lallaki a nangballikug iti parabur ti
Diostayo iti kinaderrep, ken nangilibak iti kakaisuna
nga Amo ken Apotayo a ni Jesu-Cristo. Ita, tarigagayko
a palagipankayo—uray naammoanyon a naan-anay iti
naminsan daytoy—nga insalakan ti Apo dagiti tattao
manipud iti daga ti Egipto, ngem kalpasanna,
dinadaelna met laeng dagidiay saan a namati. …

Ipakitayo ti asi kadagidiay agdua-dua. Isalakanyo dagiti
dadduma babaen iti panangrabsutyo kadakuada
manipud iti apuy. Kadagiti dadduma, ipakitayo ti asi nga
addaan panagbuteng, ket karugityo pay ti kawes a
minansaan ti lasag.

Exodo 24:7, 17; 32:23, 30, 34 (ULB)

Ti panagparang ti dayag ni
Yahweh ket kasla iti makauram
nga apuy iti tapaw ti bantay iti
imatang dagiti Israelita
Innalana ti Libro ti Tulag ket imbasana daytoy iti
napigsa kadagiti tattao. Kinunada, “Aramidenmi
amin dayta nga imbaga ni Yahweh. Agtulnogkami.” …

Ti panagparang ti dayag ni Yahweh ket kasla iti
makauram nga apuy iti tapaw ti bantay iti imatang
dagiti Israelita. … Kinunada kaniak,
''Iyaramidannakami iti dios a mangidaulo kadakami.
Maipanggep iti daytoy a Moises, ti tao a nangidaulo
kadakami a rimmuar manipud iti daga ti Egipto,
saanmi nga ammo ti napasamak kenkuana.' … Iti
simmaruno nga aldaw kinuna ni Moises kadagiti
tattao, “Nakaaramidkayo iti dakkel unay a basol. Ita
sumang-atak kenni Yahweh. Nalabit a mabalin a
mangaramidak iti pakapakawanan dagiti basolyo.” …

Isu nga ita, mapanka ket idauloam dagiti tattao iti
lugar nga imbagak kenka. Kitaem, umun-unanto
kenka ti anghelko. Ngem iti aldaw a dusaek ida,
dusaekto ida gapu iti basolda.”

Josue 2:11; Hebreo 11:31; Santiago 2:23, 25-26 (ULB)

Ni Yahweh a Diosyo ket Dios
sadi-langit ken iti rabaw ti
daga… ti pammati nga awanan
kadagiti aramid ket natay
Apaman a nangngeganmi daytoy, narunaw dagiti
pusomi ket awan ti nabati a tured iti siasinoman
—ta ni Yahweh a Diosyo ket Dios sadi-langit ken
iti rabaw ti daga. … Babaen iti pammati a ti
balangkantis a ni Rahab ket saan a napukaw a
kadua dagiti nasusukir, gapu ta inawatna a
sitatalged dagiti espia. … Natungpal ti Nasantoan
a Surat a kunkunana, “Pinati ni Abraham ti Dios,
ket naibilang kenkuana a kas kinalinteg.” Isu a
naawagan ni Abraham a gayyem ti Dios. … Saan
kadi nga iti kasta met a wagas a ni Rahab a
balangkantis ket napalinteg babaen kadagiti
aramid, idi pinasangbayna dagiti mensahero ken
imbaonna ida babaen iti sabali a dalan? Ta kas iti
bagi nga awanan iti espiritu ket natay, kasta met
ti pammati nga awanan kadagiti aramid ket
natay.

Ruth 1:16-17; 4:14-15 (ULB)

Madaydayaw koma ni
Yahweh, a saan nangibati
kenka ita nga aldaw nga
awanan iti asideg a kabagian
Ngem kinuna ni Ruth, “Saannak a paadaywen
kenka, ta no sadino ti papanam, mapanak met;
sadinoman a pagnaedam, idiay met iti pagnaedak;
agbalin a tattaok dagiti tattaom, ket agbalin met a
Diosko ti Diosmo. Sadino man a pakatayam,
idiayto metten ti pakatayak, ket sadiayto ti
pakaitanemak. Dusaennak koma ni Yahweh, ken
uray nakarkaro pay, no adda ti aniaman a banag a
mamagsina kadata malaksid iti patay. … Kinuna
dagiti babbai kenni Naomi, “Madaydayaw koma
ni Yahweh, a saan nangibati kenka ita nga aldaw
nga awanan iti asideg a kabagian, daytoy a
maladaga. Nalatakto koma ti naganna iti Israel.
Isunto koma iti mangpasubli ti biagmo ken
mangpakaradkad kenka iti kinabaketmo, ta
impasngay isuna ti manugangmo, a mangay-ayat
kenka, a nasaysayaat kenka ngem ti pito nga
annak a lallaki.”

Nehemias 6:1-3, 8-9 (ULB)

Kayatda amin nga
agbutengtayo… O Dios,
pangngaasim ta papigsaem
dagiti imak
Ita, idi nadamag da Sanballat, Tobias ken Gesem a
taga-Arabia ken dagiti dadduma a kabusormi a
naibangonkon ti pader ken awanen dagiti paset a
nabati nga adda giwangna, nupay saankopay a
naikabil dagiti ridaw kadagiti ruangan,
nangipatulod kaniak iti mensahe da Sanballat ken
Gesem a kunada, “Umayka, agsasaraktayo iti
kapatadan ti Ono.” Ngem ginandatdak a dangran.
Nangibaonak kadagiti mensahero a mapan
kadakuada, a kunada, “Adu ti ar-aramidek ket
saanak sumalog. Apay koma a maisardeng ti
trabaho inton ibatik daytoy ket sumalogak a mapan
kadakayo?” … Ket nangipatulodak iti mensahe
kenkuana a kunak, “Awan ti kasta a banbanag a
napasamak a kas iti ibagbagam, pinarbom dagitoy
iti pusom.” Gapu ta kayatda amin nga
agbutengtayo, ipagpagarupda nga, “Isardengdanto
nga agtrabaho, ket saanto a malpas daytoy.” Ngem
ita, O Dios, pangngaasim ta papigsaem dagiti imak.

Dagiti Salmo 2:1-5, 8-12 (ULB)

Dayawenyo ni Yahweh nga
addaan panagbuteng… Anian a
nagasat dagiti amin nga
agkamang kenkuana
Apay nga agrebelde dagiti nasion, ken agtutulag dagiti
tattao iti awan serserbina? Agkaykaysa nga agsagana
dagiti ari iti daga ken agkaykaysa dagiti mangiturturay
nga agtutulag a maibusor kenni Yahweh ken iti
Mesiasna, a kunada, “Pugsatentayo dagiti posas nga
inkabilda kadatayo ken ibellengtayo dagiti kawarda.”
Isuna a nakatugaw kadagiti langit, uyawennanto ida;
lalaisen ti Apo ida. Ket agsao isuna kadakuada iti
ungetna ken butbutngenna ida iti pungtotna, a
kunana, … Agkiddawka kaniak, ket itedko kenka dagiti
nasion a tawidmo ken dagiti kaadaywan a rehion iti
daga a sanikuam. Burakemto ida babaen iti setro a
landok; rumekemto ida a kasla banga ti agdamdamili.”
Isu nga ita, dakayo nga ari, maballaagankayo;
masuroankayo, dakayo a mangiturturay iti daga.
Dayawenyo ni Yahweh nga addaan panagbuteng ken
agrag-okayo nga addaan panagpigerger. Agkanyo ti
anak amangan no makaungetto isuna kadakayo, ket
mataykayo iti dalan inton dagus a sumged ti ungetna.
Anian a nagasat dagiti amin nga agkamang kenkuana.

~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~

Spiritual Warfare Cards.com
Unlocked Literal Bible · CC BY-SA 4.0 · Door43 World Missions Community



Dagiti Salmo 19:1, 7-8, 12-14 (ULB)

Ipakaammo dagiti langlangit ti
dayag ti Dios… Dalusannak
manipud kadagiti nailemmeng a
basbasol… Iyadayum met daytoy
adipenmo manipud iti nakuspag
a basbasol; saanmo nga ipalubos
nga iturayandak
Ipakaammo dagiti langlangit ti dayag ti Dios, ken
impakaammo dagiti tangatang dagiti aramid ti imana! …

Ti linteg ni Yahweh ket awan pagkuranganna,
pabpabaroena ti kararua; ti pammaneknek ni Yahweh
ket mapagtalkan, pagsiribenna ti nakapuy. Dagiti
pannursuro ni Yahweh ket nalinteg, pagrag-oenna ti
puso; ti bilin ni Yahweh ket nasin-aw, mangmangted iti
lawag kadagiti mata. … Siasino iti makailasin kadagiti
bukodna a biddut? Dalusannak manipud kadagiti
nailemmeng a basbasol. Iyadayum met daytoy
adipenmo manipud iti nakuspag a basbasol; saanmo nga
ipalubos nga iturayandak. Ket agbalinak a naan-anay,
ken agbalinakto nga inosente manipud kadagiti adu a
pagbasolan. Sapay koma ta dagiti sasao ti ngiwatko ken
dagiti panpanunot daytoy pusok ket makaay-ayoda iti
imatangmo, Yahweh, a batok ken mannubbotko.

Dagiti Salmo 27:1, 4-6, 8-10, 14 (ULB)

Ni Yahweh ti silaw ken
salakanko; siasino ti
pagbutngak?… pumigsaka,
pakiredem ti pusom
Ni Yahweh ti silaw ken salakanko; siasino ti
pagbutngak? Ni Yahweh ti kamang ti biagko; siasino ti
pagamakak? … Maysa a banag a dinawatko kenni
Yahweh, ket sapulekto dayta: nga agnaedak koma iti
balay ni Yahweh iti amin nga aldaw iti panagbiagko,
tapno makitak ti kinaimnas ni Yahweh ken tapno
utobek ti maipanggep kenkuana iti templona. Ta iti
aldaw ti riribuk linongannak iti kalapawna; iti abbong ti
toldana ilemmengnak. Ipangatonakto iti rabaw ti bato!
Ket maipangatonto ti ulok iti ngatoen dagiti kabusorko
nga adda iti aglawlawko, ket mangidatonakto iti daton
ti panagragrag-o iti toldana! Agkantaak ken
mangaramidak kadagiti kankanta para kenni Yahweh! …

Kuna ti pusok maipapan kenka, “Sapulem ti rupana!”
Sapulek ti rupam, O Yahweh! Saanmo nga ilemmeng ti
rupam kaniak; saanmo a dangran daytoy adipenmo iti
unget! Sika idi ti katulongak; saannak a baybay-an
wenno panawan, Dios ti salakanko! Uray no ti amak
ken inak ket baybay-andak, ni Yahweh awatennak. …

Agtalekka kenni Yahweh; pumigsaka, pakiredem ti
pusom! Agtalekka kenni Yahweh!

Dagiti Salmo 29:2-3, 7-11 (ULB)

Aggurruod ti dayag ti Dios…

Mangmangted ni Yahweh iti
pigsa kadagiti tattaona;
benbendisionan ni Yahweh
dagiti tattaona iti kapia
Itedyo kenni Yahweh ti dayaw a maikari iti
naganna; idaydayawyo ni Yahweh iti kawes a
mayannatup iti kinasantona. Mangngeg ti timek
ni Yahweh iti rabaw dagiti dandanum; aggurruod
ti dayag ti Dios, aggurruod ni Yahweh iti rabaw
dagiti adu a danum. … Dumarup ti timek ni Yahweh
a mapakuyogan iti gumilgil-ayab nga apuy. Gun-
gunen ti timek ni Yahweh ti let-ang; gun-gunen ni
Yahweh ti let-ang ti Kades. Pagsikalen ti timek ni
Yahweh ti kabaian nga ugsa; labusanna dagiti
kakaykaywan; ngem iti templona kuna ti tunggal
maysa, “Nadayag ti Dios!” Agturay ni Yahweh a
kas ari iti layus; agturay ni Yahweh a kas ari iti
agnanayon. Mangmangted ni Yahweh iti pigsa
kadagiti tattaona; benbendisionan ni Yahweh
dagiti tattaona iti kapia.

Marcos 9:23-26, 29; 1:27 (ULB)

Mamatiak! Tulongannak iti
saanko a panamati!… Daytoy a
kita ti dakes nga espiritu ket
saan a mapaksiat malaksid no
babaen iti kararag
Kinuna ni Jesus kenkuana, “'No kabaelam'? Amin a
banbanag ket mabalin a mapasamak iti siasinoman
a mamati.” Dagus a nagpukkaw ti ama ti ubing ket
kinunana, “Mamatiak! Tulongannak iti saanko a
panamati!” Idi nakita ni Jesus nga agtataray dagiti
adu a tattao a mapan kadakuada, inungtanna ti
dakes nga espiritu ket kinunana, “Sika nga umel ken
tuleng nga espiritu, bilinenka, rummuarka manipud
kenkuana, ket saankan a sumrek kenkuana iti
kaanoman.” Nagikkis ti espiritu sana pinagsulag ti
ubing iti kasta unay sa rimmuar. … Kinunana
kadakuada, “Daytoy a kita ti dakes nga espiritu ket
saan a mapaksiat malaksid no babaen iti kararag.” …
Ket nasdaaw amin dagiti tattao, isu a sinaludsodda
iti tumunggal maysa, “Ania daytoy? Maysa a baro a
sursuro nga addaan turay! Bilinenna pay uray dagiti
narugit nga espiritu, ket agtulnogda kenkuana.”

Dagiti Salmo 22:1, 16-18, 26, 29, 31 (ULB)

Dagiti mangsapul kenni
Yahweh ket idaydayawdanto
isuna. Agbiag koma dagiti
pusoyo iti agnanayon
Diosko, Diosko apay a binaybay-annak? Apay nga
adayuka unay manipud iti panangisalakanmo
kaniak ken adayuka manipud kadagiti sasao ti
panagasugko? … Ta linawlawdak dagiti aso,
linikmutdak iti bunggoy dagiti managdakdakes;
tinudokda dagiti im-imak ken saksakak.
Mabilangko amin a tulangko. Kumitkitada ken
matmatmatandak. Pagbibingayanda dagiti pagan-
anayko, pagbibinnunotanda dagiti kawesko. … Dagiti
naidadanes ket mangan ken mapnekto; dagiti
mangsapul kenni Yahweh ket idaydayawdanto
isuna. Agbiag koma dagiti pusoyo iti agnanayon. …

Amin dagiti narang-ay a tattao iti daga ket
agpadaya ken agdaydayawdanto; amin dagiti
agpababa iti tapuk ket agruknoydanto kenkuana,
dagiti saan a makabalin a mangpataginayon
kadagiti bukodda a biag. … Umaydanto ken ibagada
ti kinalintegna; ibagadanto kadagiti tattao a saan
pay a naiyanak dagiti naaramidanna!

Kanta ni Solomon 8:6-7; 2:15-16 (ULB)

Isaadnak a kas tanda iti
pusom… iti ayat ket napigsa a
kas iti patay… Ti imon ket
naranggas a kas iti sheol
Isaadnak a kas tanda iti pusom, a kas tanda iti
takkiagmo, ta iti ayat ket napigsa a kas iti patay.
Ti imon ket naranggas a kas iti sheol;
agkayamkam ti apuyna; maysa daytoy a gumilgil-
ayab nga apuy, apuy a napudpudot ngem ti
dadduma pay nga apuy. Saan a kabaelan a
sebseban ti agsabua-sabuag a dalluyon ti ayat,
saan a kabaelan uray ti layus nga iyanud daytoy.
No ited ti maysa a lalaki ti amin a sanikua nga
adda iti balayna para iti ayat, maumsinto a naan-
anay ti sagutna. Agsasarita dagiti kabsat a lalaki
ti babai … Tiliwem dagiti naatap nga aso para
kadata, dagiti naatap nga uken a mangdaddadael
kadagiti kaubasan, ta agsabsabongen dagiti
kaubasanta. Kukuak laeng ti ay-ayatek, ket
kukuanak; siraragsak isuna nga agar-arab
kadagiti lirio. Kasarsarita ti babai ti mangay-ayat
kenkuana

Un-unnoy 3:22-23, 25-26, 28-29, 32 (ULB)

Nasayaat ni Yahweh
kadagiti mangur-uray
kenkuana, kadagiti biag a
mangsapsapul kenkuana
Babaen iti kinapudno ni Yahweh iti tulagna a
saantayo a napapatay, ta saan nga
agpatingga ti kinamanangaasina. Binigat a
bumaro ti kinamanangaasina; naindaklan ti
kinapudnom! … Nasayaat ni Yahweh kadagiti
mangur-uray kenkuana, kadagiti biag a
mangsapsapul kenkuana. Nasayaat ti
siuulimek nga aguray iti panangisalakan ni
Yahweh. … Agtugaw koma isuna nga
agmaymaysa ken siuulimek, gapu ta isu ti
impaay ni Yahweh kenkuana. Maipasubsob
koma isuna iti katapukan, ket nalabit nga
addanton ti namnama. … Ta uray no mangiyeg
isuna iti ladingit, ipakpakitana met ti asina
gapu iti kinaindaklan ti kinapudnona iti
tulagna.

Oseas 2:2, 13, 8, 14, 19-20; 6:6 (ULB)

Iwaksina koma ti
kinabalangkantisna… maam-
ammonakto, siak a ni Yahweh…

tarigagayak ti kinapudno, saan ket
a daton
Idarumyo ti inayo, idarumyo, gapu ta saan nga isuna ti
asawak, ken saan met a siak ti asawana. Iwaksina koma ti
kinabalangkantisna, ken ti pannakikamalalana iti
nagbaetan dagiti susona. … Dusaekto isuna gapu kadagiti
aldaw a fiesta dagiti Baal, idi nangpuor isuna iti insenso
para kadakuada, idi inarkosanna ti bagina kadagiti
singsing ken alahasna, ket simmurot isuna kadagiti
kaayan-ayatna ket linipatnak.” Daytoy ti pakaammo ni
Yahweh. … Ta saanna nga ammo a siak ti nangted
kenkuana iti bukel, ti baro nga arak ken ti lana, ken
nangted kenkuana iti aglaplapusanan a pirak ken balitok,
nga inusarda a maipaay kenni Baal. … Isu a magun-
odkonto manen isuna. Ipankonto isuna iti let-ang ket
agsaoakto a siaalumanay kenkuana. … Ikarik nga
agbalinnakto nga asawam iti agnanayon. Ikarik nga
agbalinakto nga asawam iti kinalinteg, iti hustisia, iti
kinapudno iti tulag, ken iti asi. Ikarik nga agbalinakto nga
asawam iti kinapudno. Ket maam-ammonakto, siak a ni
Yahweh. … Ta tarigagayak ti kinapudno, saan ket a daton,
ken ti ad-adda a pannaka-ammoyo kaniak, a Dios ngem
kadagiti daton a mapuoran.

Amos 5:21-24 (ULB)

Palubosanyo ketdi nga
agayus ti hustisia a kas iti
danum, ken ti kinalinteg
a kas iti kankanayon nga
agay-ayus a karayan
“Kagurgurak ken karurodko dagiti
piestayo, saanak a maragragsakan
kadagiti napasnek a panaguummongyo.
Uray man no idatonyo kaniak dagiti daton
a maipuor ken dagiti sagut a bukbukkel,
saankonto nga awaten dagitoy, wenno
taliawen dagiti pinalukmegyo nga ayup
nga idatagyo kas daton a pannakilangen.
Isardengyo ti ariwawa dagiti kantayo;
saanko a denggen ti uni dagiti arpayo.
Palubosanyo ketdi nga agayus ti hustisia a
kas iti danum, ken ti kinalinteg a kas iti
kankanayon nga agay-ayus a karayan.

Sofonias 1:14-15; 3:17 (ULB)

Aldaw ti bagyo ken
pannakadadael… Ni Yahweh
a Diosyo ket adda
kadakayo, ti mannakabalin a
mangisalakan kadakayo…

agpukkawto isuna iti rag-o
Asidegen ti naindaklan nga aldaw ni Yahweh,
asidegen ken napardas unay! Agbalinto a
nasaem a panagsangsangit ti maysa a
mannakigubat ti uni iti aldaw ni Yahweh! Dayta
nga aldaw ket aldaw ti pungtot, maysa nga
aldaw ti riribuk ken leddaang, aldaw ti bagyo
ken pannakadadael, maysa nga aldaw ti
sipnget ken lulem, maysa nga aldaw dagiti ulep
ken kasta unay a kinasipnget! … Ni Yahweh a
Diosyo ket adda kadakayo, ti mannakabalin a
mangisalakan kadakayo. Agrambakto isuna
gapu kadakayo ken paginanaennakayonto iti
ayatna nga addaan rag-o; Maragsakanto isuna
kadakayo ket agpukkawto isuna iti rag-o.

Habakkuk 3:16-19 (ULB)

Awan ti taraon nga ipaay
dagiti taltalon… Agrag-oak
latta kenni Yahweh!
Agragsakakto gapu iti Dios ti
pannakaisalakanko
Nangngegko, ket nagtigerger ti kaunggak!
Nagpigerger dagiti bibigko iti uni! Um-umay ti
panagrupsa kadagiti tulangko, ken agtigtigergerak
bayat iti naulimek a panagur-urayko iti aldaw ti
tuok a dumteng kadagiti tattao a nangraut
kadakami. Uray no saan nga agrusing ti kayo nga
igos ken saan nga agbunga dagiti ubas; uray no
agkurangto ti bunga ti kayo nga olibo, ken awan ti
taraon nga ipaay dagiti taltalon; uray no maisina ti
arban iti kulongan, ken awan ti baka kadagiti
pagtaraknan— Agrag-oak latta kenni Yahweh!
Agragsakakto gapu iti Dios ti pannakaisalakanko!
Ti Apo a ni Yahweh ti pigsak, ket aramidenna ti
sakak a kas saka ti ugsa ket iturongnak kadagiti
nangangato a lugarko! — Para iti direktor ti
musika, kadagiti adda kuerdasna nga
instrumentok.

